
GOUVÈNÈ CUOMO ANONSE SQUARE, INC., AP AGRANDI AK OUVÈ KATYE JENERAL EAST COAST NAN 

VIL NEW YORK 

 

Agrandisman pral kreye plis pase 350 nouvo djòb 

 

Gouvènè Andrew M. Cuomo jodia te anonse ke Square, Inc., yon founisè lidè nan teknoloji ki pèmèt 

biznis yo aksepte peman kat kredi sou aparèy mobil yo, ap elaji aktivite l epi li ouvè katye jeneral East 

Coast li nan Vil New York, sa ki pral kreye plis pase 350 nouvo djòb nan Eta New York.  

 

Biwo Square la pral lokalize nan 375 West Broadway nan katye SoHo Vil New York, e Square espere 

demenaje nan nouvo lokal li pandan ete sa a, ajoute a 35 djòb ki egziste deja nan New York.  

 

“Desizyon Square pou kreye yon nouvo katye jeneral East Coast nan SoHo se dènye nan yon tandans 

endistri teknik inove kap demare konpayi endistri teknoloji ki te chwazi Eta New York kòm destinasyon 

pou agrandi biznis yo,” Gouvènè Andrew M. Cuomo te deklare. “Avèk yon mendèv otman kalifye, yon 

gouvènman angaje pou koupe baryè yo pou grandi, ak yon klima biznis ki enspire inovasyon, ekspansyon 

rapid sektè teknoloji a nan Eta New York pwouve estrateji ekonomik nou an ap travay. Mwen akeyi 

Squre Inc nan New York, e mwen konplimante konpayi an sou desizyon sa pou agrandi la nan SoHo ak 

grandi biznis yo pa 350 anplwaye.” 

 

Avèk zouti senp, abòdab pou tout bagay soti nan aksepte kat kredi pou jere lavant sou entènèt, Square 

ede biznis yo demare, fonksyone, ak devlope. Lektè Square, lektè kat kredi gratis pou aparèy iPhone, 

iPad, ak Android, pèmèt biznis yo aksepte kat kredi tout kote ak tout lè, pou yon to transparan ki pi ba. 

Ansanm zouti Square egalman enkli kontè Square, Mache Square, Bous Square, kontwa Square, ak Lajan 

Kach Square. Fonde nan 2009 pa Jack Dorsey ak Jim McKelvey e katye jeneral yo te etabli nan San 

Francisco, Square aktyèlman disponib nan Etazini, Canada, ak Japon, gen plis pase 800 anplwaye nan 

tout mond lan.  

 

“New York egzèse yon enpak enpòtan sou komès global, teknoloji, ak art— yon bagay nou fè chak jou 

nan Square kòm nou ede vandè lokal yo grandi biznis yo avèk zouti senp ak bèl,” te deklare Demetrios 

Marantis, ki antèt gouvènman entènasyonal, règlemantasyon , ak règleman travay nan Square. “Nou 

enspire pa inovasyon an nan Eta New York e li kontan pou toupre premye sant finansye mond lan ak yon 

pati nan endistri wo teknoloji ki anplen kwasans.” 

Prezidan Awondisman Manhattan President Gale A. Brewer te deklare, “Sektè teknoloji Vil New York ap 

grandi a pa jeyan e chak sikè bati sou pwochen an. Mwen felisite vivman Square Inc. a Manhattan e 

mwen aplodi Devlopman Empire State pou wòl li nan pwomote kreyasyon travay ak nouvo 

envestisman.” 

 

Senatè Eta Daniel Squadron te deklare, “Sa a se jis yon lòt siy ke Vil New York se kote pou ye -- ak ankò 

fè prèv ke li ekselan pou Square. Mwen vle remèsye Gouvènè a ak Kòporasyon Devlopman Empire State 

paske li kontinye a mennen konpayi teknoloji ekonomi an delavan nan New York, e mwen akeyi 

agrandisman Square nan distri a.”  

Manm Asanble Deborah Glick te deklare, “Mwen kontan ke Square Inc. te chwazi SoHo kòm kote pou 

lanse katye jeneral East Coast yo, ak pwize nan mendèv inovatè antreprenarya ke Vil New York fyè pou l 

genyen. Anons sa a se yon lòt siy ke Vil nou an ak Eta se kote pou lokalize pou gwo antrepriz teknoloji yo 

kòm yap chèche grandi ak ajoute nouvo djòb. Mwen felisite Gouvènè a paske li te ede pote biznis la nan 

Manhattan.”  

Pou ankouraje Square kontinye avèk agrandisman l nan Vil New York, Devlopman Empire State (ESD) ofri 

pou l bay $5 milyon dola nan kredi taks Excelsior ki baze sou pèfòmans, sa ki lye dirèkteman a kreyasyon 

travay konpayi an ak angajman envestisman. Mendèv Square New York pral gen ladan enjenyè ki trè 

kalifye, devlopè, konseptè sit entènèt, ak pwofesyonèl biznis, e agrandisman l pral yon adisyon 

enteresan a “Silicon Alley” gwoup teknoloji grasa adopsyon rapid nan pwodui li yo alafwa pou 

konsomatè ak ti biznis yo. An patikilye, agrandisman pral ede devlope antrepriz Vil la oswa sektè 

teknoloji B2B, ansanm avèk atire yon gwoup enjenyè sofistike, bati baz talan lokal, ak pwomote New 

York tankou yon nwayo pou teknoloji enpòtan.  

 

“Eta New York ap vini yon rezo mondyal pou devlopman teknoloji e sou lidèchip Gouvènè Cuomo Eta 

konsantre sou devlopman ekonomik ap dirije plis envestisman prive pa lidè endistri yo – sa ki vle di plis 

travay pou Nouyòkè yo,”te deklare Prezidan, PDG ak Komisyonè Kenneth Adams. “Nan sipòte katye 

jeneral East Coast Square nan New York, nap kreye nouvo opòtinite pou preske 400 Nouyòkè ak pwouve 

ke Empire Stare se yon plas kote pyonye wo teknoloji vle vini pou inove ak reyisi.” 

 

Square rann li fasil pou vandè lokal yo devlope ak grandi biznis yo avèk zouti senp, bon mache, enkli 

lojisyèl gratis,materyèl analitik, ak pri transparan ki ba. Nan zòn Metropoliten New York, plis pase 

100,000 vandè lokal ap aksepte kounye a peman avèk Square, fasilite plis pase $1 bilyon dola nan komès 

ak ede grandi ekonomi Vil la. Square te akeri ajans konsepsyon New York 80/20 e li te ouvè premye biwo 

l nan New York nan mwa Oktòb 2012; PDG Square Jack Dorsey, ki se egalamn ko-fondatè ak Prezidan 

yon medya sosyal jeyan Twitter, pa twò lontan de sa te òganize yon aktivite “Ann Pale” nan Apollo 

Theater nan Harlem, yon aktivite ki deziyen pou pote mèt biznis yo ansanm nan katye yo. 

